ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄԻՆ ՊԱՏՎԻՐԱՏՈՒ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
1. Ընթացիկ իրավիճակը և իրավական ակտի ընդունման անհրաժեշտությունը:
2018 թվականի օգոստոսի 3-ին Ներդրումային վեճերի կարգավորման միջազգային կենտրոնի կողմից վարույթ է ընդունվել ARB/18/28 թվակիր գործն ընդդեմ Հայաստանի Հանրապետության, որի մասին Հայաստանի Հանրապետությանը պաշտոնապես ծանուցվել է: Այդ նկատառումից ելնելով՝ Հայաստանի Հանրապետությանը արդարադատության նախարարի 2018 թվականի հոկտեմբերի 10-ի թիվ 541-Ա հրամանով հաստատվել է Ներդրումային Վեճերի Կարգավորման Միջազգային Կենտրոնի վարույթում 2018 թվականի օգոստոսի 3-ին մուտքագրված ICSID No. ARB/18/28 արբիտրաժային գործով Հայաստանի Հանրապետության շահերը պաշտպանելու համար Հայաստանի Հանրապետության տարածքից դուրս փաստաբանական և իրավաբանական ծառայությունների գնման կարգը՝ սահմանելով Հայաստանի Հանրապետությունը ներկայացնող միջազգային կազմակերպության ընտրության ընթացակարգը և թեկնածու կազմակերպություններին ներկայացվող պահանջները: Նշյալ կարգին համապատասխան՝ Հայաստանի Հանրապետության արդարադատության նախարարությունը կազմակերպել է Հայաստանի Հանրապետության տարածքից դուրս փաստաբանական և իրավաբանական ծառայությունների գնման գործընթաց, որի արդյունքում 2018 թվականի դեկտեմբերի 18-ին Հայաստանի Հանրապետության արդարադատության նախարարության և “Baker & McKenzie LLP’’ ընկերության միջև կնքվել է համապատասխան ծառայությունների մատուցման թիվ ARB/18/28-2 պայմանագիր: Պայմանագրի շրջանակներում 2018 թվականին  “Baker & McKenzie LLP’’ ընկերությանը փոխանցվել է կանխավճար՝ 125.0 հազ. ԱՄՆ դոլար և պայմանագրով նախատեսված ծառայություների մատուցումը շարունակվում է: 
«Մարդու իրավունքների եվրոպական դատարանում Հայաստանի Հանրապետության ներկայացուցչի մասին» ՀՀ օրենքի 10-րդ հոդվածի 1-ին մասի 4-րդ կետով սահմանվում է, որ Մարդու իրավունքների եվրոպական դատարանում Հայաստանի Հանրապետության ներկայացուցիչը իրավասու է նաև Վարչապետի հանձնարարությամբ Հայաստանի Հանրապետության շահերը ներկայացնելու Հայաստանի Հանրապետության մասնակցությամբ միջազգային այլ ատյաններում: Հայաստանի Հանրապետության Վարչապետի 2019 թվականի հոկտեմբերի 7-ի թիվ 02/10.1/45153-2019 հանձնարարականի հիման վրա Մարդու իրավունքների եվրոպական դատարանում Հայաստանի Հանրապետության ներկայացուցիչն է իրականացնում Հայաստանի Հանրապետության շահերի ներկայացումը միջազգային ներդրումային արբիտրաժներում, միջազգային առևտրային արբիտրաժներում և Հայաստանի Հանրապետության մասնակցությամբ մարդու իրավունքների պաշտպանության վերաբերյալ միջազգային պայմանագրերի հիման վրա գործող այլ պայմանագրային մարմիններում: Իսկ Հայաստանի Հանրապետության Վարչապետի 2019 թվականի հոկտեմբերի 22-ի Հայաստանի Հանրապետության արդարադատության նախարարին ուղված թիվ 02/10.1/47494-2019 հանձնարարականով հանձնարարվել է 5 օրյա ժամկետում ներկայացնել Հայաստանի Հանրապետության կառավարության որոշման նախագիծ/նախագծեր՝ Հայաստանի Հանրապետության վարչապետի աշխատակազմին փոխանցելու ընթացիկ միջազգային արբիտրաժային վարույթներով այն արտաքին իրավախորհրդատուների հետ կնքված/կնքվող պայմանագրային փաստաթղթերի փաթեթը և ծառայությունների ձեռքբերման համար հատկացված ֆինանսական միջոցները, որոնց կողմից փաստացի մատուցվող ծառայությունները  07.10.2019թ. օրվա դրությամբ ավարտված չեն և նրանց հետ կնքված/կնքվող պայմանագրերը ունեն շարունակական բնույթ: Ուստի, հաշվի առնելով այն, որ Հայաստանի Հանրապետության արդարադատության նախարարության և “Baker & McKenzie LLP’’ ընկերության միջև 2018 թվականի դեկտեմբերի 18-ին կնքված թիվ ARB/18/28-2 պայմանագրով սահմանված ծառայությունների մատուցումը 07.10.2019թ. օրվա դրությամբ ավարտված չեն և պայմանագիրը ունի շարունակական բնույթ՝ անհրաժեշտություն է առաջացել ընդունել սույն որոշման նախագիծը:
2. Առաջարկվող կարգավորման բնույթը
Սույն որոշման նախագծով նախատեսվում է Հայաստանի Հանրապետության արդարադատության նախարարությունից վերցնել և Հայաստանի Հանրապետության Վարչապետի աշխատակազմին փոխանցել Ներդրումային Վեճերի Կարգավորման Միջազգային Կենտրոնի վարույթում 2018 թվականի օգոստոսի 3-ին մուտքագրված ICSID No. ARB/18/28 արբիտրաժային գործով Հայաստանի Հանրապետության շահերը ներկայացնելու և դրանից բխող իրավունքներն ու պարտականությունները:
3. Նախագծի մշակման գործընթացում ներգրավված ինստիտուտները և անձինք
Սույն որոշման նախագիծը մշակվել է Հայաստանի Հանրապետության արդարադատության նախարարության կողմից՝ Մարդու իրավունքների եվրոպական դատարանում Հայաստանի Հանրապետության ներկայացուցչի հետ համատեղ քննարկմամբ:
4. Ակնկալվող արդյունքը

Նախագծի ընդունման արդյունքում կապահովվի Հայաստանի Հանրապետության շահերի պատշաճ ներկայացում Ներդրումային Վեճերի Կարգավորման Միջազգային Կենտրոնում՝ 2018 թվականի օգոստոսի 3-ին մուտքագրված ICSID No. ARB/18/28 արբիտրաժային գործով:
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄԻՆ ՊԱՏՎԻՐԱՏՈՒ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության Վարչապետի աշխատակազմին պատվիրատու սահմանելու և փոխանցվող փաստաթղթերի ցանկը հաստատելու մասին» Հայաստանի Հանրապետության կառավարության որոշման ընդունմամբ պայմանավորված այլ իրավական ակտերի ընդունում չի նախատեսվում:
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄԻՆ ՊԱՏՎԻՐԱՏՈՒ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ
Հայաստանի Հանրապետության Վարչապետի աշխատակազմին պատվիրատու սահմանելու և փոխանցվող փաստաթղթերի ցանկը հաստատելու մասին» Հայաստանի Հանրապետության կառավարության որոշման ընդունմամբ պայմանավորված Հայաստանի Հանրապետության 2019 թվականի պետական բյուջեում փոփոխություններ և լրացումներ կատարելու անհրաժեշտություն չեն նախատեսվում: 
ՄԻՋԱԶԳԱՅԻՆ ՊԱՅՄԱՆԱԳՐԵՐՈՎ ՍՏԱՆՁՆԱԾ ՊԱՐՏԱՎՈՐՈՒԹՅՈՒՆՆԵՐԻ ՀԵՏ ՀԱՄԱՊԱՏԱՍԽԱՆՈՒԹՅՈՒՆԸ
Նախագիծը համապատասխանում է Հայաստանի Հանրապետության հետ կնքված միջազգային պայմանագրերով ստանձնած պարտավորություններին:
